
Broj: 02-04-44436-5/24 
Sarajevo, 26.09.2024. godine 

 
Na osnovu člana 26. i 28. stav (4) Zakona o Vladi Kantona Sarajevo („Službene novine 

Kantona Sarajevo“, broj: 36/14 - Novi prečišćeni tekst i 37/14 - ispravka) Vlada Kantona Sarajevo, 
na 42. sjednici održanoj 26.09.2024. godine, donijela je 
 

Z A K LJ U Č A K 
 
1. Utvrđuje se prijedlog Odluke o dopunama Odluke o preuzimanju prava osnivača Javne 

ustanove ,,Kantonalni zavod za zaštitu kulturno-historijskog i prirodnog naslijeđa Sarajevo“. 
 

2. Prijedlog Odluke iz tačke 1. ovog zaključka dostavlja se Skupštini Kantona Sarajevo na 
nadležno odlučivanje. 
 

3. Ovaj zaključak stupa na snagu danom donošenja. 
 
 
 
 
 

 
 
 
 
 
 
Dostaviti: 

1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3 x), 
4. Premijer Kantona Sarajevo, 
5. Ministarstvo kulture i sporta Kantona Sarajevo, 
6. Javna ustanova ,,Kantonalni zavod za zaštitu kulturno-historijskog i prirodnog naslijeđa 

Sarajevo„ (putem Ministarstva kulture i sporta Kantona Sarajevo), 
7. Evidencija, 
8. A r h i v a. 

 PO OVLAŠTENJU PREMIJERA 
 

ministar Zlatko Mijatović 

 Na osnovu člana 12. stav 1. tačka c) i člana 18. stav 1. tačka b) Ustava Kantona Sarajevo („Službene 

novine Kantona Sarajevo“, br.1/96, 2/96, 3/96, 16/97, 14/00, 4/01, 28/04, 6/13 i 31/17), čl. 3. i 6. 

Zakona o ustanovama (,,Službeni list Republike Bosne i Hercegovine“, br. 6/92, 8/93 i 13/94) i čl. 46. 

stav 1. i 47. stav 1. Zakona o zaštiti kulturne baštine (,,Službene novine Kantona Sarajevo“, br. 2/00 

i 37/08), Skupština Kantona Sarajevo, na sjednici održanoj ___.________2024. godine, donijela je 

 

                                                                                                                                                     

Prijedlog 

                                                        

O D L U K U 

O DOPUNAMA ODLUKE O PREUZIMANJU PRAVA OSNIVAČA JAVNE USTANOVE 

,,KANTONALNI ZAVOD ZA ZAŠTITU KULTURNO-HISTORIJSKOG I PRIRODNOG 

NASLIJEĐA SARAJEVO“ 

 

 

 

Član 1. 

(Izmjena člana 5.) 

U Odluci o preuzimanju prava osnivača Javne ustanove  ,,Kantonalni zavod za zaštitu kulturno-

historijskog i prirodnog naslijeđa Sarajevo“ („Službene novine Kantona Sarajevo“, br. 3/99 - 

Prečišćeni tekst  31/07 i 1/ 13) u članu 5. Stav (2) iza riječi: “građevina”, dodaju se slijedeće 

djelatnosti: 

 

"71.11. Arhitektonske djelatnosti i 

71.12. Inžinjerske djelatnosti i sa njima povezano tehničko savjetovanje". 

 

                                                                 

Član 2. 

(Stupanje na snagu) 

Ova odluka stupa na snagu osmog dana od dana objavljivanja u ,,Službenim novinama Kantona 

Sarajevo“. 

 

Broj:01-02-__________/24                                                 PREDSJEDAVAJUĆI 

___.__. 2024. godine                                                  SKUPŠTINE KANTONA SARAJEVO 

                                                                                                    Elvedin Okerić 

 

 

 

http://skupstina.ks.gov.ba/


O b r a z l o ž e nj e 

I - PRAVNI OSNOV 

 

− Članom 12. stav 1. tačka c) Ustava Kantona Sarajevo (,,Službene novine Kantona Sarajevo", 

br. 1/96, 2/96 - ispravka, 3/96-ispravka, 16/97, 14/00, 4/01, 28/04, 6/13 i 31/17) propisano je 

da je isključiva nadležnost Kantona Sarajevo ,,utvrđivanje i provođenje kulturne politike“, 

− Članom 18. stav 1. tačka b) Ustava propisano je da Skupština Kantona  donosi zakone i druge 

propise u okviru izvršavanja nadležnosti Kantona, izuzev propisa koji su ovim ustavom ili 

zakonom dati u nadležnost Vlade Kantona, 

− Članom 3. st. (1) i (2)  Zakona o ustanovama (,,Službeni list RBiH”, br. 6/92, 8/93 i 13/94)” 

propisano je da se za obavljanje javne službe osniva javna ustanova, te da se pod javnom 

službom u smislu ovog zakona podrazumjeva trajno i nesmetano obavljanjanje            

djelatnosti u javnom interesu, 

− Članom 6. Zakona o ustanovama (,,Službeni list RBiH”, br. 6/92, 8/93 i 13/94) propisano je 

Osnivač donosi akt o osnivanju ustanove, 

− Članom 10. Zakona o ustanovama propisano je da ustanova može obavljati više djelatnosti iz 

člana 1. ovog Zakona, ako ispunjava uslove utvrđene zakonom za svaku od tih djelatnosti 

− Članom 14. Zakona o ustanovama propisano je da  ustanova može proširiti ili promjeniti 

djelatnost kao i vršiti statusne promjene, spajanje, pripajanje, podjelu i izdvajanje. Odluku iz 

stava 1. ovog člana donosi osnivač,  

− Članom 46. stav (1) Zakona o zaštiti kulturne baštine opropisano je da stručne i sa njima 

vezane upravne poslove zaštite, korištenja i obnove baštine u smislu ovog zakona obavlja 

Kantonalni zavod, 

− Članom 46. stav 3. Zakona o zaštiti kulturne baštine  („Službene novine Kantona Sarajevo“, 

br. 2/00 i 37/08) propisano  je da organizaciju zaštite kulturne baštine može osnovati Kanton, 

Grad i opština sa područja Kantona u skladu sa svojim potrebama i sredstvima kojim raspolaže, 

− Članom 47. stav 1.  je propisano da se Kantonalni zavod osniva kao javna ustanova, kojoj se 

povjeravaju javna ovlaštenja da u skladu sa ovim zakonom odlučuje u pojedinačnim stvarima 

o pravima i obavezama pravnih i fizičkih lica, 

− Članom 48. stav (1) al. 1. i 12. Zakona o zaštiti kulturne baštine propisano je da Kantonalni 

zavod, pored poslova utvrđenih ovim zakonom obavlja i slijedeće poslove: stara se o zaštiti, 

korištenju i obnovi dobara baštine, obavlja i druge poslove na zahtjev Skupštine, Vlade i 

nadležnog ministarstva. 

II - RAZLOZI ZA DONOŠENJE ODLUKE 

 

Predloženom odlukom utvrđuje se Prijedlog Odluke o dopunama Odluke o preuzimanju prava 

osnivača Javne ustanove "Kantonalni zavod za zaštitu kulturno-historijskog i prirodnog naslijeđa  

Sarajevo", kako bi ustanova ispunila uslove za  izradu projekata  koji tretiraju nacionalne spomenike, 

jer je stupanjem na snagu Uredbe o uređenju gradilišta, obaveznoj dokumentaciji na gradilišti i 

sudionicima u građenju (,,Službene novine Federacije BiH”, br. 25a/22 i 42/22) onemogućeno 

Zavodu  da radi te poslove. 

 

Javna ustanova ,,Kantonalni zavod za zaštitu kulturno-historijskog i prirodnog naslijeđa             

Sarajevo" je podnijela Inicijativu za dopunu djelatnosti Javne ustanove ,,Kantonalni zavod za zaštitu 

kulturno-historijskog i prirodnog naslijeđa Sarajevo”, broj: 04-02-1086/24 Z-07 od 08.07.2024. 

godine sa relevantnom dokumentacijom. 

U Inicijativi se predlaže proširenje djelatnosti Javne ustanove kako bi kroz dopunu djelatnosti ispunila 

uslove za izradu projekata  koji tretiraju nacionalne spomenike. 

Ovom odlukom dopunjava se osnivački akt Javne ustanove u dijelu koji se odnosi na djelatnosti 

JU ,,Kantonalni zavod za zaštitu kulturno-historijskog i prirodnog naslijeđa Sarajevo”, u skladu sa 



Odlukom o klasifikaciji djelatnosti Bosne i Hercegovine 2010  (,,Službeni glasnik Bosne i 

Hercegovine”, broj 47/10). 

Klasifikacija djelatnosti Bosne i Hercegovine 2010 upotrebljava se za određivanje djelatnosti, 

odnosno za razvrstavanje po djelatnostima poslovnih i drugih subjekata i njihovih dijelova za potrebe 

statistike, različitih službenih i drugih administrativnih zbirki podataka (evidencije, registri, baze 

podataka i sl.). 

Iz tih razloga, 2013. godine prema odredbama Odluke o klasifikaciji djelatnosti Bosne i Hercegovine 

2010 (,,Službeni glasnik Bosne i Hercegovine”, broj 47/10) već su usklađene dotadašnje šifre 

djelatnosti i klasifikacije djelatnosti Javne ustanove ,,Kantonalni zavod za zaštitu kulturno-

historijskog i prirodnog naslijeđa Sarajevo", sadržane u odredbama člana 5. Odluke o preuzimanju 

prava osnivača Javne ustanove ,,Kantonalni zavod za zaštitu kulturno-historijskog i prirodnog 

naslijeđa Sarajevo" („Službene novine Kantona Sarajevo“, br. 3/99- Prečišćeni tekst, 31/07 i 1/13) na  

način da djelatnost Zavoda glasi: 

"Član 5. 

Djelatnost  "Zavoda" je: 

                    91.01 Djelatnost biblioteka i arhiva, 

                    91.02 Djelatnost muzeja, 

             91.03 Rad historijskih mjesta i građevina te sličnih znamenitosti za posjetioce, 

             91.04 Djelatnost botaničkih i zoloških vrtova i prirodnih rezervata, 

             41.20 Gradnja stambenih i nestambenih zgrada, 

              Ovaj razred također uključuje: 

              renoviranje i restauriranje historijskih mjesta i građevina. 

     Prema Inicijativi Zavoda, u članu 5. , djelatnost Zavoda potrebno je dopuniti slijedećim djelatnostima: 

"71.11. Arhitektonske djelatnosti i 

71.12. Inžinjerske djelatnosti i sa njima povezano tehničko savjetovanje". 

 

Riječ je o klasifikacijama koje prema odredbama Odluke o klasifikaciji djelatnosti Bosne i 

Hercegovine  (,,Službeni glasnik Bosne i Hercegovine", broj 47/10) obuhvataju arhitektonske 

savjetodavne djelatnosti: izradu nacrta (projektirenje zgrada) i urbanističko i prostorno planiranje i 

projektiranje zelenih površina, odnosno tehničko projektiranje (t.j. primjenu zakona fizike i načela 

inžinjerstva kod projektiranja mašina, materijala, instrumenata, struktura, procesa i sistema), kao i 

savjetodavne djelatnosti za: projekte razvoja i izrade mašina, industrijskih procesa i postrojenja, 

projekte iz područja niskogradnje, hidrogradnje, saobračaja, projekte iz područja vodoprivrede, 

izradu, izvođenje i nadzor projekata iz područja energetike, elektrike i elektronike, rudarstva, hemije, 

mašinstva, industrije, sistem-inžinjeringa i siguronosnog inžinjeringa; izradu projeketa klimatizacije, 

hlađenja, projeketa za sanitarnu kontrolu i kontrolu onečišćenja, te projekata akustičnosti itd; 

geofizička, geološka i seizmička istraživanja i geodetske istraživačke djelatnosti, premjeravanja 

zemljišta i granica, hidrološka mjerenja, istraživanje podzemnih površina, kartografsko i prostorno 

snimanje. 

Posebno ističemo na činjenicu da arhitektonske i inžinjerske djelatnosti nisu utvrđene djelatnosti u 

osnivačkom aktu Zavoda, što  predstavlja problem prilikom realizacije projekata na kojima je Zavod 

bio angažovan ili treba biti angažovan. 

Ove dopune djelatnosti Zavoda, prema mišljenju Upravnog odbora Zavoda su nužne u cilju 

unapređenja rada Zavoda, te čine logičku i komplementarnu cjelinu, kako međusobno, tako i sa 

djelatnostima Zavoda koje su već utvrđene Odlukom i Pravilima. 

 

III – FINANSIJSKA SREDSTVA 

 

Za realizaciju ove odluke nisu potrebna dodatna sredstva u Budžetu Kantona Sarajevo za 2024. 

godinu. 

 

 



IV –  PRILOG  

 

1. Zahtjev JU ,,Kantonalni zavod za zaštitu kulturno-historijskog i prirodnog naslijeđa Sarajevo" 

(broj: 04-02-1086/24 Z-07 od 08.07.2024. godine), 

2. Inicijativa za donošenje Odluke o proširenju djelatnosti  JU ,,Kantonalni zavod za zaštitu kulturno-

historijskog i prirodnog naslijeđa Sarajevo" (broj: 171-5/22 od 31.01.2022. godine), 

3. Zapisnik Upravnog odbora sa sedme sjednice od 31.01.2022. godine, 

4. Kopiju Odluke o preuzimanju prava osnivača Javne ustanove  ,,Kantonalni zavod za zaštitu 

kulturno-historijskog i prirodnog naslijeđa Sarajevo" („Službene novine Kantona Sarajevo“, br. 

3/99 - Prečišćeni tekst, 31/07 i 1/13), 

5. Izvod iz Pravila JU ,,Kantonalni zavod za zaštitu kulturno-historijskog i prirodnog naslijeđa 

Sarajevo", (br: 02-05-6482-19/13 od 21.03.2013. godine, 02-05-25821-10/15. od 01.10.2015. 

godine, 02-05-10908-14/17 od 16.03.2017. godine i 11560-5/212 od 27.12.2021. godine), 

6. Mišljenje Ureda za zakonodavstvo Vlade Kantona Sarajevo, broj: 09-02-37690/24 od 21.8.2024. 

godine, 

7. Mišljenje Ministarstva pravde i uprave Kantona Sarajevo, broj: 03-04-02-37689-1/24 od 

30.7.2024. godine, 

8. Mišljenje Ministarstva finansija Kantona Sarajevo, broj: 08-03-37700/24 od 30.7.2024. godine, 

9. Izvod iz propisa. 

